
क्र सं: ६८
कोड नम्बर:३७७७
प्रकाशकः रुम टु रिड
लेखकः सएदा फर्नजा जमान रुम्पा
चित्रकार : महब बुर रहमान
नेपाली अनुवादक : जयप्रसाद लम्साल
नेपाली सम्पादक : गणेशप्रसाद भट्टराई
संयोजकः रिड ग्लोबल
सहकार्यः रिड नेपाल, नेपाल बालसाहित्य समाज तथा अपाङ्गता अधिकार र
विकासका लागि क्रियाशील नेपाल (एड्राड )
सहयोगः जिपिइ ट्रान्सफर्मिङ एजुकेशन तथा युनेस्को
पहुंचयुक्त पुस्तक निर्माण- एड्राड
आवाज: संझना महर्जन, यशु श्रेष्ठ, अद्रीजा अधिकारी
(यो, नेपाल सरकार, शिक्षा, विज्ञान तथा प्रविधि मन्त्रालय, पाठ्यक्रम
विकास केन्द्र सानोठिमी भक्तपुरबाट सन्दर्भसामग्रीका रूपमा
स्वीकृति प्राप्त पुस्तक हो ।)
कथाको सारांस
जङ्गलमा सानो जुनकिरी उड्दै छ । तल घाँसमा हरियो घाँसे किथ्रो, पखेटा
फटफटाउँदै गरेकी पुतली पनि छ । घाँसका त्यान्द्राले बुनेर रुखमा
झुन्डाएको जस्तो देखिने गुँडको बाहिर र भित्र गर्दै गरेको तोप चरो छ
। रुखहरू बिचको जालोमा पिङ खेल्दै गरेको माकुरो पनि छ । जुनकिरीले यी
सबैको प्रशंसा गर्छ । तिनीहरूलाई राम्रो देखेर मनभित्र भने आरिस
गर्छ । ऊ आफूलाई ती जस्तै राम्रो हुन सक्तिनँ कि भनेर सोच्छ ।
तिमीहरू जुनकिरीलाई उसमा भएको सुन्दरता पत्ता लगाउन र त्यसले
जङ्गलाई सुन्दर पार्न मदत गर्न सक्छौ ?

एउटा जङ्गलमा एउटा सानो जुनकिरी बस्थ्यो । ऊ जङ्गलमा एक्लै
उडिरहन्थ्यो र अनेक कुरा सोच्थ्यो, "सबै मभन्दा राम्रा छन् । म त कुनै
कामको छुइन । म को हुँ र ?"

जङ्गलमा जताततै राम्रो देखिन्थ्यो । हरियो घाँसमा हरियो घाँसे
किथ्रो लुकामारी गर्दथ्यो।

पुतलीहरू फूलमाथि बसेर पखेटा फटफटाइरहेका थिए । जुनकिरीलाई यी
पुतलीहरू हेर्दा चित्र हेरे जस्तै लाग्थ्यो।

तोप चरोले घाँसका त्यान्द्रा बटुलेर गुँड बनाइरहेको थियो । रानी
चरीले नाचे जस्तै गरेर ऊ गुँडको भित्रबाहिर गरिरहेको थियो ।

माकुरो रुखरुखमा उफ्रन्थ्यो । त्यसले रुखका बिचमा राम्रो जाल
बुन्थ्यो ।

फूलका वरिपरि भुनभुनाउँदै माहुरीहरूले धेरै काम गर्दथे । एक बथान
माहुरी घारमा फर्कँदा एक भाँडो मह लिएर फर्कन्थे ।

जुनकिरी अनेक कुरा सोचेर सबै कुरा भुल्थ्यो । ऊ सोच्थ्यो, “मसँग कुनै
राम्रो चिज छ र ?”

जुनकिरी नदी किनारतिर उडिरहेको थियो । उसलाई देखेर नदी मुस्कुरायो।

नदीले भन्यो,"धेरै चिन्ता नगर जुनकिरी । तिमी साँझ मेरो किनारमा आएर
हेर त ! ”

जुनकिरी अँध्यारोमा पानी माथिमाथि घुम्यो । उसले पानीमा तारा जस्तै
चम्केको उसको आफ्नै छाया देख्यो ।

                            14 / 17



 

  
नदीले जुनकिरीलाई सोध्यो, "तिमीसँग के छ, तिमीलाई थाहा छ ?"
जुनकिरीले आफूमा प्रकाश भएको थाहा पायो । ऊ खुसीले मजाले हाँस्यो ।
खुसी हुँदा ऊ झन् धपधप बल्यो ।

यो केहि शब्द चिनिसकेका र नया शब्द सिक्न सक्ने बालबालिकाका लागि
तयार पारिएको दोस्रो तहको पहुंचयुक्त पुस्तक हो।

